
                Райадминистрацияда
 ДР-дин милли политикадин

ва динрин крарай министрди
агьалияр кьабулна

27-сентябрдиз райадминистрацияда милли политикадин ва
динрин крарин рекьяй ДР-дин министр Энрик Муслимова чпин
хсуси месэлайрай районэгьлияр кьабулна.

И мярекатда муниципальный райондин Кьил Нариман
Абдулмуталибова ва СМИ-рин векилрини иштиракна.

Анал агьалийриз чпик къалабулух кутазвай са жерге важиблу
месэлаярни къарагъардай мумкинвал хьана.

ИкI, райондин имамрин Советдин председатель Амаханов Гьасан-
гьажи министрдин патав Кьасумхуьрел медресе ачухунин месэла
гваз атанвай. Министрди и месэладин патахъай ихтияр тайинарзавай
документар гьазурун ва милли политикадинни диндин крарин
рекьяй, гьакIни образованидин ва илимдин министерствойриз
арзаяр гваз фин теклифна.

КIвалахдал таъминарунин месэладин патахъай Энрик
Муслимован патав Кьасумхуьрелай тир Эльвина Гьажибутаева,
Ирена Келбялиева, Саина Бабаева, Тамум Халилова ва Испикай
тир Герман Жалилов атанвай.

 И арзаяр министрди вичин гуьзчивилик кутуна. Абурукай
бязибурун патахъай райондин Кьили кIвалахдай азад чкаяр авай
чкайра арзачияр кIвалахдал таъминарунин жигьетдай тапшуругъар
гана.

КIелунин сятер дуьз чара тавунин жигьетдай арза гваз Вини
СтIалрин юкьван школадин инглис чIалан муаллим Диляра
Шагьмарданова атанвай. И месэладай райондин Кьил Нариман
Абдулмуталибова школадиз комиссия ракъурдайди ва талукь тир
серенжемар кьабулдайди хиве кьуна.

Агъа-Хъартасрикай тир Бабаханова Аксана кIвалахдин штатрин
оптимизация кьиле тухунихъ галаз алакъалу яз больницада аялрин
патронажный медсестрадин штат акъвазарунин жигьетдай арза гваз
атанвай. И месэладай Энрик Муслимов ДР-дин здравоохраненидин
министрдин заместитель Ферзилагь Гьабибулаевахъ галаз меслят
хьана ва тайин жаваб гун тIалабна.

Герейханован хуьруьн 2-отделенидин агьали Магьрабова
Эльмира вичин хва Тагьир Магьрабоваз Россиядин Игит лагьай тIвар
гунин (кьейидалай гуьгъуьниз) месэладин патахъай атанвай. Энрик
Муслимова  Россиядин Игит лагьай тIвар гунин къайдадикай лагьана.

КIвалахдин штатар тIимиларунин жигьетдай арзаяр гваз аниз
КIварчагърин СОШ-дин технический работникар тир Шурванат
Гьабибулаева, Серижат Селимова ва Зарият Къурбанова атанвай.
Райондин Кьили РУО-дин начальникдал и месэладиз килигун
тапшурмишна.

И мярекатдин эхирдай райондин Кьил Нариман Абдулмуталибова
агьалияр кьабулун вини дережада ва кар кьетIдайвал кьиле тухунай
Энрик Муслимоваз чухсагъул лагьана.

                                                          Гьазурайди – Абидин Камилов

Милли проектриз талукьарна
И йикъара Махачкъалада ДР-

дин Кьил Владимир Васильева
муниципалитетрихъ галаз
республикадин шегьерра ва
районра милли проектар
уьмуьрдиз кечирмишзавай
гьалдин гьакъиндай семинар-
совещание кьиле тухвана. Алай
вахтунда Дагъустанда демог-
рафиядиз, образованидиз,
экологиядиз, гъвечIи ва юкьван
карчивилиз, гьакIни муници-
пальный финансрин управ-
ленийриз талукьарнавай милли
проектар кардик ква. Абурун
гьар садан гьакъиндай рекьерин
картаяр туькIуьрда.

«КIватIзавай налогрин кьадар
артух жезва ва и такьатар милли
проектар уьмуьрдиз кечир-
мишуниз харжда. Гьа са вахтунда
бязи муниципалитетрин руко-
водителриз абуруз вуч ийидатIа
чизвач», - къейдна Владимир
Васильева.

«Рекьерин  карта гележегдани
милли проектар уьмуьрдиз
кечирмишунин пакет яз жеда.
Гьавиляй адан винел рикIивай
кIвалахна кIанда», - лагьана анал
рахай ДР-дин Кьилин ва
гьукуматдин администрациядин
руководитель Владимир Ива-
нова.

Милли проектрикай сад
«Демография» я. Им хизанда
аялар хайила куьмек гун, 3 йисал
кьван фидалди яшда авай аялар
патал школадилай виликан
чирвилер гунин шартIар
яратмишун, гьакIни яшлу
несилдиз куьмек гун я. Жезмай
кьван муниципалитетрихъ галаз
алакъа мягькемарна кIанда» -
къейд авуна вичин рахунра вице-
премьер Анатолий Къарибова.

«ГъвечIи ва кьулан карчивал»
проект къачуртIа, Хасавюртда
шегьердин базардал са
агъзурадалай виниз икьван

чIавалди далдадик квай карчияр
дуьздал акъуд хъувуна.
Сулейман-Стальский районда
лагьайтIа, агропромышленный
комплекс агалкьунралди вилик
физва. Им алава кIвалахдай чкаяр
ва бюджетдиз къвезвай такьатар
я. Муниципалитетра интернет
хьун чарасуз я. Ида агьалийриз
кIваляй экъечI тавуна хъсан
мажибар къачудай мумкинвал
гуда.

Гуьгъуьнлай совещанидин
иштиракчияр кьилдин группай-
риз чара хьана, милли проектар
гьялунал машгъул хьана.

И мярекатда чи муници-
пальный райондин Кьил
Нариман Абдулмуталибовани
иштиракна ва ада районда милли
проектар уьмуьрдиз кечир-
мишун патал тухузвай кIвалах-
дикай ва нетижайрикай суьгьбет
авуна.

Гьазурайди – Абидин Камилов.

      Комплексный план кьилиз акъудунин
                       месэладиз килигна

Алай йисан 30-сентябрдиз
Сулейман-Стальский райондин
администрацияда райондин Кьил
Нариман Абдулмуталибован
председателвилик кваз кол-
легиядин заседание кьиле фена.
Адан кIвалахда райондин депу-
татрин Собранидин председатель
Штибег Мегьамедханова, рай-
администрациядин Кьилин
заместителри, хуьрерин посе-
ленийрин кьилери, райадми-
нистрациядин къуллугърин
руководителри, обществен-
ностдин ва массовый инфор-
мациядин такьатрин векилри
иштиракна.

Заседанидал «2019-2023-йи-
сара Россиядин Федерацияда
терроризмдин идеологиядиз акси
акъвазунин Комплексный план»
кьилиз акъудунин сергьятра аваз
Сулейман-Стальский районда
2019-йисан 8 вацран вахтунда
тухвай кIвалахдикай общест-
венный хатасузвал хуьнин рекьяй
райадминистрациядин Кьилин
заместитель АбутIалиб Фатулаева
рахунар авуна, тайин мисалар
гъана, тухузвай кIвалахди  хъсан
нетижа гузвайди къейдна.

Заседанидал алай месэладай
«ИМЦ» МКУ-дин директордин
заместитель Венера Абдусе-
лимова, райондин культурадин
отделдин начальник Майрудин
Бабаханов, Информагентстводин
руководитель Жабраил Асланов,
дявединни зегьметдин вете-

ранрин Советдин председатель
Абдулаким Гьажимурадов ва
маса юлдашар рахана

Райондин Кьил Нариман
Абдулмуталибова, заседанидин
нетижаяр кьуналди, Сулейман-
Стальский районда дурумлувал
мягькемарунин карда АТК-дин
кIвалахдихъ еке метлеблувал,
гьакIни экстремизмдинни
терроризмдин вилик пад кьунихъ
галаз алакъалу яз тухузвай
кIвалахдихъ тербиядин
жигьетдайни метлеб авайди
къейдна. Райондин Кьили
лагьайвал, терроризмдин ва
экстремизмдин аксина кIвалах
тухун – им неинки къайдаяр
хуьдай органрин, гьакIни гьар са
касдин кIвалах ва везифа я.

Заседанидин сергьятра аваз
райондин Кьил Нариман
Абдулмуталибова терроризмдиз
ва экстремизмдиз акси кIвалах

тухунин карда активвилелди
иштиракунай районда кардик
квай дяведин ва зегьметдин
ветеранрин Советдин предсе-
датель А. Гьажимурадовав ва
Кьасумхуьруьн 1-нумрадин
юкьван школадин директордин
заместитель А. Кьасумовадив
тIвар кхьенвай сятер, Герейха-
нован хуьруьн поселенидин
администрациядин кьил Р.
Алдыровав, Кьасумхуьруьн
поселенидин администрациядин
кьил Д. Бабаевав, Кьулан СтIалрин
ва Агъа СтIал Къазмайрин
школайрин директоррин за-
местителар тир Э. Гуьлмегьа-
медовадив ва Ш. Ханвердиевадив
Чухсагъулдин чарар,   корруп-
циядиз акси кIвалах тухунай
райондин Кьилин куьмекчи Э.
Абдулмежидовав «Единая Рос-
сия» ВПП-дин членвилин билет
вахкана.                     Х. Кьасумов

                      ТЕБРИК
                               5-октябрь Виридуьньядин муаллимрин югъ я

«Сулейман-Стальский район» муниципальный райондин депутатрин Собранидин,
администрациядин, гьак1ни  жуван патай райондин вири муаллимриз, педагогвилин
зегьметдин ветеранриз чпин пешекарвилин сувар - муаллимрин Виридуьньядин Югъ
рикIин сидкьидай мубаракзава.

Муаллимвал лап четин, амма гзаф гьуьрметлу кIвалах я. Вичин гьакъисагъ
зегьметдалди ва дурумлу чалишмишвилералди акьалтзавай несилдиз чарасуз тир
чирвилер гузвай, алай аямдин жегьилрик ахлакьдинни инсанпересвилин лап важиблу
ерияр кутазвай муаллимди - муаллим-тербиячиди ва насигьатчиди гьар са инсандин
кьисметда кьунвай чка лап екеди я.

Заз а кардихъ инанмишвал ийиз кIанзава хьи, райондин педагогри чпин виниз тир
везифа лайихлудаказ кьилиз акъудда ва инлай кьулухъни уьлкведин гележег патал
агалкьунралди зегьмет чIугвада.

Заз квехъ мягькем сагъламвал, ислягьвал, бахтлувал ва хъсанвилер, куь регьят
тушир, амма гьуьрметлу кIвалахда агалкьунар хьана кIанзава.
 «Сулейман-Стальский район» муниципальный райондин Кьил  Н. Абдулмуталибов

  Образованидин месэлайриз килигна
Алатай гьафтеда Кьасумхуьрел, административный пуд мертебадин дараматдин

актовый залда, райондин образованидин управленидин ва райондин физический
культурадин, спортдин, туризмдин ва жегьилрин крарай Комитетдин саналди тир
совещание кьиле фена. Адан кIвалахда управленидинни Комитетдин руководителри,

кьилин пешекарри, образованидин идарайрин директоррини заведующийри
иштиракна.

Сифтедай совещанидал 1-нумрадин ДЮСШ-дин директордин заместитель
Мегьамедрагьим Къазанбекова ГТО-дин нормаяр вахкуниз талукь месэладай гегьенш
рахунар авуна. Ада къейд авурвал, 2014-йисуз РФ-дин Президент В. Путина акъудай
Указдин бинедаллаз ГТО-дин нормаяр вахкунин адет арадал хкана. ИкI, алай йисан 4-
6-октябрдин йикъара Герейханован хуьруьн стадиондал 6-11-классра кIелзавайбурун
арада  ГТО-дин нормаяр вахкунай акъажунар тухуда.

И месэладай совещанидал физический культурадин, спортдин, туризмдин ва
жегьилрин крарай Комитетдин директор Надыр Эфендиева алава рахунар авуна. Ада
лагьайвал, РФ-дин спортдин ва илимдинни образованидин министерствойрин
теклифдалди высший учебный заведенийра ГТО-дин къизилдин ва гимишдин медалар
аваз хьун гьисаба кьада, баллар ЕГЭ-дин нетижайрал алава хъийида.

Райондин образованидин управленидин начальникдин везифаяр тамамарзавай
Гьуьсейн Шихбабаева алатай кIелунин йисуз образованидин идарайрихъ кIвалахда
хьайи нетижайрикай, цIинин кIелунин йисуз вилик акъвазнавай везифайрикай рахунар
авуна. Гьуьсейн Шихбабаева Вирироссиядин конкурс-килигуна гъалиб хьунай
Кьасумхуьруьн 1-нумрадин аялрин бахчадин заведующий Тавсият Мейлановадив
Гьуьрметдин грамота вахкана.

Совещанидал школайра кIелзавайбурун арада олимпиадаяр тухунин месэладай
«ИМЦ» МКУ-дин директор Муминат Бабахановади, 2019-йисан ГИА-дин
нетижайрикай «ИМЦ» МКУ-дин методист Сабир Керимова рахунар авуна.

Совещанидал, анал килигай месэлайрай чпин фикирар ва теклифар гваз  райондин
образованидин управленидин начальникдин заместитель Къачабег Аминов,
школайрин директорар тир Ифриз Бабаева (Кьулан СтIалрин СОШ), Жасмина Абасова
(ЦIийи Макьарин СОШ), Мадина Гьажимурадова (Герейханован 1-нумрадин СОШ),
Малавудин Сафаралиев (Герейханован 2-нумрадин СОШ) рахана.

                                                Текст кхьейди ва шикил ягъайди Хазран Кьасумов я.

            Гьуьрметни ава, къиметни
Райондин общественный уьмуьрда активвилелди иштирак авунай, районда

терроризмдиз ва экстремизмдиз акси кIвалах тухунай са шумуд касдив
муниципальный райондин Кьил Нариман Шамсудинович Абдулмуталибова и йикъара
шад гьалара Чухсагъулдин чарар ва тIвар кхьенвай сятер вахкана. Кьилди къачуртIа,
тIвар кхьенвай сят Кьасумхуьруьн 1-нумрадин юкьван школадин директордин
заместитель, райондин дишегьлийрин Советдин председатель А. Къ. Кьасумовадивни
вахкана.

Айишат Къурбаналиевна Кьасумова и чIехи гьуьрметдиз куь лайихлу авуна? Ам
фадлай ва хъсандиз
таниш тир чавай и
суалдиз куьрелди
жаваб гуз жеда:
намуслу зегьметди.

Мадни, чи фи-
кирдалди, А. Кьасу-
мовадикай раха-
дайла Инсан ва
Муаллим гафар
чIехи гьарфарилай
кхьиниз лайихлу я.

А. Кьасумовадин
рикI муаллимвилин
пешедал гъвечIи
чIавалай алай. Гьа-
виляй вичин рикIе
авай мурад кьилиз
акъудун патал же-

гьил руш, Алидхуьрел юкьван школа акьалтIарна, 1979-йисуз Дагъустандин
государственный педагогический институтдин (ДГПИ-дин) филологиядин
факультетдик экечIна. Институтдани Айишата, сифте курсунилай эгечIна, лап хъсан
къиметар аваз кIелна, анин общественный уьмуьрда активвилелди иштиракна.

Жегьил пешекар А. Кьасумовади вичин зегьметдин рехъ 1984-йисуз Кьасумхуьруьн
1-нумрадин юкьван школада урус чIаланни литературадин тарсар гузвай муаллимвиле
кIвалах авунилай башламишна.

1990-йисалай  Айишат Къурбаналиевнади Кьасумхуьруьн 1-нумрадин юкьван
школада  7 йисуз ада кIелзавайбуруз урус чIалан ва литературадин тарсар гана.

Школада кIвалахзавай сифте йикъарилай эгечIна А. Кьасумовади вич неинки дерин
чирвилер авай, аялрал рикI алай, кIвалахдив яратмишдай тегьерда эгечIзавай муаллим,
хъсан тешкилатчи яз къалурна. Гьа и ерийриз килигна школадин руководстводи ва
муаллимри Айишат Къурбаналиевнадал еке ихтибар авуна: ам 1997-йисуз тербиядин
рекьяй школадин директордин заместителвиле тайинарна. И кардин тереф райондин
образованидин управленидин руководстводини хвена.

ЦIийи къуллугъди А. Кьасумовадин хиве еке ва жавабдар везифаярни туна: школада
жуьреба-жуьре мярекатар, конкурсар тухун, школадин командаяр муниципальный
ва республикадин конкурсриз ва маса мярекатриз гьазурун… Вири и везифаяр А.
Кьасумовади намуслудаказ кьилизни акъудзава. Идан патахъай школадин КВН-дин
командади, художественный самодеятельностдин коллективди, кьилдин кIелзавайбуру
районда ва республикада тухузвай конкурсра, гьар жуьредин мярекатра кIвенкIвечи
чкаяр кьуни ачухдиз шагьидвал ийизва.

Гьа са вахтунда, Айишат Къурбаналиевнади школадин, хуьруьн ва райондин
общественный уьмуьрдани активвилелди иштиракзава. ИкI, А. Къ. Кьасумовади
райондин дишегьлийрин Советдин председателвилин жавабдар везифаяр
намуслудаказ кьиле тухуз пуд йис я. Райондин дишегьлийрин Совет Дагъустан
Республикада хъсан тешкилатрин арада хьун – имни А. Кьасумовадин лайихлувал я.

Айишат Къурбаналиевнадин яргъал йисарин муаллимвилин, тешкилатчивилин ва
общественный кIвалахар республикадин, Вирироссиядин гьукуматдин, общественный
тешкилатрин, райондин образованидин управленидин ва школадин руководствойрин
патай гзаф кьадар грамотаяр, Вирироссиядин агьалийрин перепись тухунин карда
иштирак авунай махсус медаль гуналди къейднава.

Вичин вири савадлу уьмуьр, чирвилер ва алакьунар акьалтзавай несилдиз дерин
чирвилер ва тербия гуниз бахшнавай, кIвалахда агалкьунар жезвай Айишат
Къурбаналиевна Кьасумовадиз школадин муаллимрин, кIелзавайбурун ва абурун
диде-бубайрин патай лайихлу гьуьрметни ава.

                                                                                                                 Асият Мирзалиева,
                                                                                                                 Хазран Кьасумов

      Райондин 90 йис

 Сталинахъ галаз гуьруьшмиш хьайи Муссабег
Къадим ва такабурлу

Лезгистан. Ви берекатлу чили
дуьньядиз машгьур гьикьван
рухваярни рушар гана ва гун
хъийида?! Гьакъикъатдани, лезги
халкьдин арадай акъатай гзаф
инсанри чпин гъвечIи ватан
уьлкведа, адалай яргъарани
машгьурна. Гзафбурун тIварар,
абуру илимда, литературада ва
маса хилера къазанмишай
агалкьунар инсанриз чизва. Амма
тарихда чпин тIварар гьат-
наватIани, чаз чпикай са артух
делилар авачир, «сериндик»
кумукьай инсанарни тIимил авач.
Сулейман-Стальский райондин 90
йисан юбилейдихъ галаз алакъалу
яз интернетдин куьмекдалди
тарихдин документрихъ къе-
къведайла, Дагъустандин хал-
кьдин шаир, райондин куль-
турадин управленидин начальник
Майрудин Бабахановаз 1900-
йисара ялавлу большевик ва
Ленинградда машгьур архитектор
хьайи кьасумхуьруьнви Муссабег
Гьажи-Кьасумовакай итижлу
делилар гьатна.

- Заз икьван чIавалди Муссабег
Гьажи-Кьасумован тIварни ван
хьайиди туш, заз жагъай
документри шагьидвал
ийизвайвал, ам вичин девирда
зурба чирвилер авай, чIехи
дережайрин къуллугърал кIвалах
авур кас хьана, - лагьана Майрудин
Бабаханова. – Адакай газетда
макъала кхьейтIа, баркалла
къведай кар жеда, къуй виридаз
чир хьурай лезгийрихъ Муссабег
хьтин вичин тIвар тарихда
гьатнавай кьегьал кас хьайиди.

Муссабег Хамдуллаевич
Гьажи-Кьасумов. Вуж я ам?
Майрудин Бабаханова чав вугай
чарара авай делилрал бинеламиш
хьана, чун и суалдиз жаваб гуз
алахъда.

Муссабег Гьажи-Кьасумов
1886-йисан 16-августдиз Да-
гъустандин областдин Куьре
округдин Кьасумхуьрел гъвечIи
чиновникдин хизанда дидедиз
хьана. Буба рагьметдиз финикди
ам гъвечIизамаз етим хьана. Гзаф
аялар авай и чIехи хизандин
къайгъу чIугун имиди вичин
хивез къачуна.

1903-йисуз Муссабега Бакудин
реальное училище (чи къейд:
революциядилай вилик Россияда
юкьван школа) акьалтIарна. Ада
пуд йисуз Петербургдин
гражданвилин эцигунрин
инженеррин институтдани кIелна.
Гьа и йисара М. Гьажи-Кьа-
сумова студентрин революциядин
организацийрин кIвалахдани
активвилелди иштиракиз хьана. И
кардиз килигна ва «политически
неблагонадежный» студент яз
гьисабна, ам 4-курсунай ин-
ститутдай акъудна. ЯтIани
Муссабеган архитектурадин
илимдиз, пешедиз авай кIанивал,
чалишмишвал яваш хьанач. Ада
Лениградда ва Бакуда архи-
текторрихъ галаз кIвалах авуналди,
архитектурадин памятникар
чирунин, проектар чIугунин
кIвалах давамна.

1904-йисуз Муссабег Гьажи-
Кьасумов, большевикрин

фракциядик кваз хьуникди,
РСДРП-дик экечIна. 1906-1907-
йисара ам РСДРП-дин Бакудин
комитетдин член яз хьана. Кьве

сеферда ада дустагъда тунин
вахтни чIугуна куьтягьна.

Вичин чинебан (подпольный)
кIвалахда Муссабег са шумудра
И. В. Сталинахъ галазни
гуьруьшмиш хьана.

Революцияди М. Гьажи-
Кьасумов чрай, тамамдаказ
гьазур тир революционер ва
архитектор яз кьабулна. Партияди
адал жавабдар, регьбервал гудай
кIвалахар тапшурмишна.

1918-йисуз Петрограддин
Советдин патав гвай больше-
викрин фракциядин член тир
Муссабег шегьердин электро-
станцийрин комиссарвиле
тайинарна. Гуьгъуьнлай ада
государственный Сад лагьай
электростанциядин завкомдин
председателвиле ва и станциядин
директорвиле кIвалахна.

1921-1925-йисара М. Гьажи-
Кьасумов Ленинград шегьерда
Электротокдин правленидин
председателвиле тайинарна. И
йисара ада Ленинград шегьерда
ва областда электрофикациядин
Ленинан план уьмуьрдиз
кечирмишун патал еке кIвалах
тухвана. КIвалахдин нетижай-
рикай ва гележегдин планрикай
ада са шумудра вичи Лениназ
доклад авуна.

Яваш-яваш милли респуб-
ликаярни мягькем жез, виликди
физ эгечIна. И кар патал
чкайрални гъавурда авай руко-
водителар, пешекарар кIанзавай.
Муссабег Гьажи-Кьасумов
партияди Азербайжандиз рекье
туна, ина ада 1930-йисалди ВСНХ-
дин председателвиле, гуь-
гъуьнлай маса регьбервал гудай
къуллугърал кIвалахна.

Азербайжанда кIвалахдай
вахтунда кьасумхуьруьнви С. М.
Кировахъ галазни мукьувай
таниш хьана.

1931-йисуз М. Гьажи-Кьа-
сумов мад Лениграддиз хутахна.
Ина ада сифтедай Гипромезда ва
1932-йисалай Ленсоветда
архитектурадинни планиро-
вочный отделдин руководи-
телвиле кIвалахна. Ам гьакIни
Советрин архитекторрин
Союздин председателвиле хкяна.
И йисара Муссабега С. М.
Кирован регьбервилик кваз
Ленинград шегьер чешнедин
социалистический шегьердиз
элкъуьрунин рекьяй партиядин ва
гьукуматдин тапшуругъар кьилиз

акъудун патал еке ва баркаллу
кIвалах тухвана.

Гьелбетда, большевикрин
партияди гайи тапшуругъар ва
жавабдар къуллугъар тама-
маруни М. Гьажи-Кьасумовавай
гзаф вахт къакъудзавай, ятIани ада
архитектура кIан ва адал машгъул
хьунин кIвалахни акъвазарна-
вачир.

Анжах революциядилай
гуьгъуьниз Муссабеган архи-
тектурадин яратмишунар
гьакъикъатда ачух хьана. Вичин
рикI алай кардал машгъул жедай
вахт лап тIимил тиртIани, ада
архитектурадин хейлин конкурсра
иштиракна. Азербайжанда храдай
затIарин (текстильный) фабрика
эцигунин патахъай тухвай
конкурсда М. Гьажи-Кьасумова
1-премия къачуна. Идалайни
гъейри, ада яшайишдин посе-
локрин ва дараматрин са шумуд
проектни гьазурна.

Муссабеган кIвалахдин
тегьердал, хиве авай везифаяр
кьилиз акъудунин чалишмишви-
лерал вирида гьейранвал ийидай.
Кефсуззавай вахтундани ам
духтуррин патав фидачир,
архитектурадин проектрал
машгъул жедай.

- Муссабег Гьажи-Кьасумов
Ленинградда авай Советрин
архитектурадин сад тир союздин
рикI я, - лагьанай С. М. Кирова
кьасумхуьруьнвидин алакьунриз,
вини дережадин бажарагъдиз
къимет гун яз. –  Ада тек са
эхиримжи пуд-кьуд йисуз
яратмишунрин рекьяй авур
кIвалахриз килигайтIани,
Ленинград шегьер ва адан
агьалияр патал лезги кьегьал хцин
лайихлувилер зурба я. Гьавиляй
адан тIвар шегьердин тарихда
гьамишалугъ яз амукьда.

Вичин уьмуьрдин эхиримжи
йисара Муссабег Гьажи-
Кьасумова АНО-дин руково-
дителвиле ва Архитектурадин
комитетдин председателвиле
кIвалахна, Ленинград чешнедин
социалистический шегьердиз
элкъуьрунин партиядинни
гьукуматдин ва кьилди С. М.
Кирован тапшуругъар уьмуьрдиз
кечирмишун патал еке кIвалах
тухвана.

Муссабег Хамдуллаевич
Гьажи-Кьасумов 48 йисан яшда
аваз 1934-йисуз Ленинградда
кьена, Александр-Невский лаврда
кучуднава. Ватандин ЧIехи
дяведин йисара адан хизан
Ленинграддин блокадада хьана,
адан са руш – Марьяна
Муссабековна чан аламаз
амукьна.

Эхь, къадим Лезгистандин
тарихдал, анай акъатай кьегьал
рухвайрални баркаллу рушарал
чавай, къенин несилдивай, дамах
ийиз жеда.

Хазран Кьасумов, РФ-дин
журналистрин Союздин член.

Шикилда: М. Гьажи Кьасу-
мов.

                   Ялцугъар
Лезги поэзиядин экуь чирагъ

Етим Эминан ватан ва ада вичин вири
камаллу уьмуьр кечирмишай багъри
чка тир Ялцугърин хуьруькай чаз
малум тир сифте делилар 1734-йисуз
Чулахъ Сурхаян аксина Надир
шагьди Къазикъумухдал гьужум
авур вахтунал гьалтзава. Шагьди
вичин рекьел дуьшуьш хьайи
лезгийрин гзаф хуьрер дарбадагъна.
Са шумуд хуьряй катай инсанар
кIватI хъхьана, хуьр тешкилна.

Ялцугърин хуьруьн диб
кутурбур Кьиандай тир Керимоврин (Хашарин) тухум яз гьисабзава. И
тухумди сифте ина бегьерлу чилер цаз хьанай, ахпа абуру яшамиш хьун патал
ина кIвалерни эцигиз башламишна. И тухумдик XIX асирдин юкьвара
Цилингай БукIайрин (Савзиханрин) тухум, гуьгъуьнлайни КIиридай Аразрин,
КIеледилай ЦIиаррин, гьакIни маса тухумарни акахь хъувуна.

Етим Эминакай хуьруьн къази хьайи чIавуз Ялцугърин обществони арадал
атана. Адак Бигеррин, Макьарин, ЦицIерин, ХипитIрин хуьрер акатзавай.

XIX асирдин эхирра Ялцугърал 45 кIвал алай, ина 283 кас яшамиш жезвай.
Советрин властдин девирда Ялцугърин хуьрени Совет тешкилна. Адак

Ялцугърин, ХипитIрин, Кьианрин, Бигеррин, ЦицIерин ва Хутаргърин хуьрер
акатзавай. Хуьруьн Советдин сифтегьан председателвилени ялцугьви
Межидов Межид хкянай.

1936-йисуз Ялцугъа Етим Эминан тIварунихъ галай колхоз тешкилна. Адан
председателвиле Мирзоев Гьажибала хкяна. Колхоздихъ 400 гектардилай виниз
мулкар, 800-далай виниз лапагар, гзаф кьадар малар, балкIанар авай.

Ялцугьвияр магьсулдарвилел, малдарвилел машгъул жезвай. Советрин
властдин йисара хуьре школа, почтунин отделение, клуб кардик квай.

Ватандин ЧIехи дяведин йисара Ялцугъай 67 кас фронтдиз фена, абурукай
40 кас Ватандин азадвал патал кьиле фейи женгера игитвилелди телеф хьана.
Хуруйрал гьукуматдин орденарни медалар алаз хтай 27 кас ислягь зегьметдив
эгечI хъувуна.

1966-йисуз Ялцугърин хуьруьн жемят, чилер зурзуникди, Аламише тIвар
алай чкадиз куьч хьана. Ялцугъвияр Эминхуьре маса са шумуд хуьруьн
жемятдихъ галаз гьуьрметлудаказ яшамиш жезва.

Зунни Ялцугъа дидедиз хьана, ана сифтегьан классра кIелна. Етим Эминан
хайи макан тир Ялцугърин хуьряй хьунал, чIехи шаир къекъвей хуьруьн
куьчейра къекъуьнал,  ада яд хъвайи ЗуькIуьд булахдай яд хъунал
(агъсакъалрин лугьунриз килигна, и булах Етим Эминан рикI алай булах тир)
за дамахзава.

Гаф кватай чкадал лугьуз кIанзава хьи, хуьруьн мулкунал 18 булах, чIехи
пуд кIам, суван тIул, тамун гапIалар ала. Тамара ичин, чуьхверин, кIерецрин,
чIухлумпIрин, кицикин, инийрин, чумалрин ва маса емишрин тарар,
жикIийрин валар ава.

Жуван хайиди тир Ялцугърин хуьруьз бахшна за шиирни кхьенва.

Кьиандай тир Хашари диб кутур,
Мадни атай тухум БукIаяр
                                         лугьур,
ЦIиаррини Аразри бине кутур,
Ялцугърин хуьр зи хайи тир
                                          макан я.

Авай вичихъ земземдин цин
                                          булахар,
Кьуд пад язва гегьенш мулкар,
                                         къузаяр,
Мал-лапагдиз жагъин тийир
                                         яйлахар,
Ялцугърин хуьр зи хайи тир
                                           макан я.

ЧIурухрин пIир, пак чкаяр мад
                                               авай,
«Рагарин хев», «Агьмед гатай тIул»
                                               авай,

Гьар са емиш, берекатлу зул авай,
Ялцугърин хуьр зи хайи тир
                                          макан я.

ЦицIер, Сараг, Кьиан, Бигер
                                   къунши тир,
Кьилихъ галай Макьарин вир
                                     дерин тир,
«Кумаррин кIам», гатузни кваз
                                       серин тир,
Ялцугърин хуьр зи хайи тир
                                          макан я.

Инсан женни, гъил къачудай
                                       хуьрелай,
Эминан сур зияратдиз элкъвенвай?
Гьич садрани вич тефидай рикIелай,
Ялцугърин хуьр зи хайи тир
                                          макан я.
                       Хазран Кьасумов

Ялцугърин хуьр зи хайи тир макан я

               Юбилейдин къаршидиз
1-октябрдиз райадминистрацияда райондин 90 йисан юбилейдиз гьазурвилер

акунин ва кьиле тухунин жигьетдай тешкилнавай оргкомитетдин нубатдин заседание
хьана. Ам адан председатель, муниципальный райондин Кьил Нариман
Шамсудинович Абдулмуталибова ачухна ва кьиле тухвана.

Анал райондин 90 йисан юбилей райцентрадал хъсан тешкиллувал аваз ва вини
дережада кьиле тухун патал акунвай гьазурвилерикай ва хъувуна кIанзавай
кIвалахрикай куьруь информацияр ва чпин теклифар гваз райадминистрациядин крар
идара ийизвайди тир Рамазан Абдулазизов, райондин культурадин отделдин начальник
Майрудин Бабаханов, райондин Общественный палатадин председатель Алимет
Мейланов, райондин Информагентстводин руководитель Жабраил Асланов, «ИМЦ»
-дин директордин заместитель Венера Абдуселимова, «сельсовет «Касумкентский»
хуьруьн поселенидин кьил Далгат Бабаев ва маса юлдашар рахана.

Анал меслят хьайивал, суварик теклифнавай мугьманар 19-октябрдин пакаман
сятдин 10-далай къаршиламишда, суварин шадвилин мярекат Кьасумхуьруьн
центрадал, В. И. Ленинан тIварунихъ галай майдандал, сятдин 11-далай кьиле тухуда.
Анал и кар патал чIехи сегьне туькIуьрда, хуьрерин КДЦ-рин милли майданар кардик
кутада, жуьреба-жуьре выставкаяр ачухда, концертдин чIехи программа къалурда.

Анал гьакI район гьар рекьерай вилик тухунин кардик чпин пай кутур са жерге
лайихлу ксариз шад гьалара райондин Гьуьрметдин грамотаяр, махсус значокар, С.-
Стальский райондин Гьуьрметлу ватанэгьли лагьай тIварар, тIвар кхьенвай сятер ва
махсус маса пишкешар гуда.

Эхирдай анал заседанидин кIвалахдин нетижаяр кьуналди, райондин Кьил Нариман
Абдулмуталибова гьар къуллугърин вилик михьивилер авунин, герек тир чкайрал
вахтундамаз баннерар, лозунгар ягъунин, суварин юкъуз райцентрадал улакьрикай
манийвал арадал татун патал серенжемар кьабулунин тапшуругъар гана, юбилейдин
мярекат чIехи шаирдин ватанда инсанрин руьгьдин хкаж хьанвай гьалара ва хъсан
тешкиллувал аваз кьиле фин патал вирибурун чалишмишвал хьун герек тирди къейдна.

Гьа иналди заседаниди вичин кIвалах акьалтIарна.
                                                                          Абидин Камилов, оргкомитетдин член.

       Райадминистрацияда



    2019-йисан 4-октябрь                                                        КУЬРЕДИН  ХАБАРАР  №41                                                                              5  4                                                                                             КУЬРЕДИН  ХАБАРАР  №41                                            2019-йисан 4-октябрь

Туьркияда яшамиш жезвай лезгияр – СтIал Сулейманан районда

Вич арадал атайдалай инихъ 90 йисан
юбилей къейд авуниз гьазур жезвай
Сулейман-Стальский райондин гьар са
гьафте, гьар са югъ лишанлу вакъиайрив,

мярекатрив, гуьруьшрив ацIанва. ИкI,
юбилейдин вилик квай йикъара райондиз
Туьркияда фадлай яшамиш жезвай лезги
халкьдин векилрин са десте мугьман хьана.
Туьркиядин Бурса шегьерда кардик квай
«Дернек» культурадин центрадин член,
лезгийрин машгьур алим ва шаир Рухун
Алидин невейрикай тир Рамазан Кор кьиле
авай делегация сифтедай муниципальный
райондин Кьил Нариман Шамсудинович
Абдулмуталибова кьабулна. Гуьруьшда
гьакIни Дагъустан Республикадин милли
политикадин ва динрин рекьяй министр
Энрик Селимович Муслимова иштиракна.

Рамазан Кора «Дернек» культурадин
центради лезги чIал, адетар хуьнин рекьяй
тухузвай кIвалахдикай, Туьркияда лезгияр
яшамиш жезвай Дуьнберез, Кирне ва

Бергамуд хуьрерикай, лезгийрин
яшайишдикай гегьенш рахунар авуна. Ахпа
ада райондин Кьил ва гуьруьшдин
иштиракчияр Туьркиядай атанвай
делегациядин членрихъ галаз танишарна:
Яшар Сабри Донер, Осман Гючмез,
Гьуьсейн Юнол, Омар Фарук, Айдын
Демир, Мустафа Донер ва Нияз Шалк.

- Зи уллу-бубаяр Рухунрин хуьряй я, -
давамарна Рамазан Кора. – Абур 1870-
йисарин бунтарилай гуьгъуьниз,
Урусатдин пачагьдин гужарикай къурху
аваз, Туьркиядиз фена. Зи дах гьаниз фидай
рекье дидедиз хьана. Яшар Сабри Донеран
ата-бубаяр Цилингай, Осман Гючмезан
ата-бубаяр Бахцугъай я. Чи делегациядик
квай са шумуд касдиз чпин ата-бубаяр
гьинай ятIа гьеле чизвач, чна абур чирда.
Винидихъ тIварар кьур хуьрерилай гъейри,
Туьркияда лезгияр Бурса, Балакысер,
Измир шегьеррани яшамиш жезва.
Гзафбуру лезги адетар, чIал хуьзва.

Туьркиядай атай мугьманри лагьайвал,
абур Сулейман-Стальский райондай 5-6
жегьил Стамбул шегьердин вузрик кутаз

гьазур я, абурун патахъай къайгъу чIугун,
харжарни авун чпин хивез къачуда.

Райондин Кьил Нариман
Абдулмуталибова мугьманриз райондин

90 йисан юбилейдиз гьазурвилер
аквазвайдакай, ам гурлудаказ кьиле
тухудайдакай, гьакIни 10-октябрдиз
районда Лезги чIалан йикъан сергьятра аваз
дидед чIалал тотальный диктант кьиле
тухудайдакай лагьана. Мугьманри къейд
авурвал, тотальный диктантда Туьркияда
яшамиш жезвай лезгийрини иштиракда.

Рамазан Кора мадни алава хъувурвал,
адахъ Туьркияда лезгияр яшамиш жезвай
хуьрера лезги чIалан курсар ачухдай фикир
ава, ада Нариман Шамсудиновичавай лезги
чIалан ктабар жагъурунин карда куьмек
гун тIалабна. Райондин Кьили и кар хиве
кьуна.

- Чаз аквазва хьи, квехъ Туьркияда лезги
чIал чирдай, хуьдай фикир, къаст ава, -

лагьана Н. Ш. Абдулмуталибова. – Им
тебрик авуниз, баркалла лугьуниз лайихлу
я, чна куь теклифдин тереф кIевелай хуьзва.
Куьн Дагъустандиз, куь ата-бубайрин
ватандиз хтунални чун кьадар авачир кьван
шад я.

Туьркиядай атанвай лезги халкьдин
векилриз тебрикдин хуш келимаяр ДР-дин
милли политикадин ва динрин крарай
министр Энрик Селимович Муслимовани
лагьана.

Пакадин юкъуз Туьркияда яшамиш
жезвай лезги халкьдин векилрин десте
ЦIийи Макьарин юкьван школадин
муаллимриз ва кIелзавайбуруз мугьман
хьана. Багьа мугьманар школадин гьаятда
милли парталар алай школьникри
цуькверин кIунчIар вугуналди ва зиринг
кьуьлер авуналди къаршиламишна.
Гуьгъуьнлай школадин спортдин чIехи
залда мугьманринни школадин
муаллимрин ва кIелзавайбурун гуьруьш
кьиле фена. Гуьруьшда муниципальный
райондин Кьил Нариман Шамсудинович
Абдулмуталибова, ДР-дин милли

политикадин ва динрин крарай министр
Энрик Селимович Муслимова иштиракна.

Мярекат ачухун яз, Нариман
Абдулмуталибова мугьманар ва
муаллимарни кIелзавайбур тебрикна,
жуьреба-жуьре уьлквейра яшамиш жезвай
ватандашрин арада дуствални стхавал,
культурадинни тарихдин алакъаяр
мягькемарунин, и тежриба къвезмай
несилрал агакьарунин карда ихьтин
гуьруьшрихъ еке метлеб авайди къейдна.

- Туьркияда дидедиз хьайи лезги
халкьдин векилар къе чахъ галаз лезги чIалал
рахуни чун шадарни авуна, мягьтеларни, -
къейдна Н. Ш. Абдулмуталибова. – Гзаф
йисар алатнаватIани, куьне гъурбатдани
лезгивал, лезги чIал хвенва, ата-бубайрин
ватандал кьил чIугвазва. Чун ихьтин
алакъаяр гележегда мадни сихди ийиз
алахъда.

ДР-дин милли политикадин ва динрин
крарай министр Энрик Муслимова вичин
рахунра Сулейман-Стальский районда

лезги чIал хуьн, чирун ва вилик тухун патал
тешкилзавай серенжемрикай, кьиле
тухузвай кIвалахдикай гегьенш рахунар
авуна.

- СтIал Сулейманан районда халис
ватандашар, патриотар, хайи ерийрихъ,
дидед чIалахъ рикI кузвай инсанар яшамиш
жезва, - къейдна Энрик Муслимова. – ЧIал
хуьналди абуру чпин Ватандал, хайи чилел
дамахзава. И кIвалах чи министерстводини
ийизва, районда тухузвай кIвалахрин тереф
чи министерстводи ва республикадин
гьукуматдини кIевелай хуьзва. Туьркиядай
атанвай лезги халкьдин векилрини лезги
чIал, ата-бубайрин ерияр рикIелай
ракъурзавач. Са шумуд йикъан вилик
абуру Махачкъалада тухвай форумдин

кIвалахдани активвилелди иштиракна, къе
абуру чпин ата-бубайрин Ватанда ихьтин
метлеблу гуьруьш тухузва. Вири и
кIвалахрай чна абуруз аферин лугьузва.

Гуьруьшдал рахай ЦIийи Макьарин
хуьруьн поселенидин администрациядин
кьил Асамудин Къазиагьмедова хуьруьн ва
ЦIийи Макьарал куьч хьанвай Рухунрин,
Мехкяргърин ва дагълух амай хуьрерин

тарихдикай, хуьрерай акъатай диндин
алимрин, шаиррин уьмуьрдинни
яратмишунрин рекьерикай, кIелунинни
тербиядин рекьяй школадин директордин
заместитель Рамиз Идрисова ва
педагогикадин зегьметдин ветеран
Мирзафер Тажибова лезги чIалан
кьетIенвилерикай, чIал хуьн патал школада,
санлай районда тухузвай мярекатрикай
гегьенш рахунар авуна.

Туьркиядай атанвай лезги векилар тир
Рамазан Кора, Яшар Сабри Донера, Нияз
Шалка, Омар Фарука ва делегациядин амай
членри Туьркияда чпин яшайишдикай,
лезги чIал, адетар хуьн патал тухузвай
кIвалахрикай ихтилатар авуна,
кIелзавайбурун патай хьайи суалриз
жавабар гана.

Школадин муаллимри ва кIелзавайбуру
мугьманриз лезги куьгьне адетар («Мел»,
«КIинтI-кIинтI», «Дишегьлияр сар
эвягъунин меле»…) къалурзавай сегьнеяр
къалурна, лезги халкьдин манияр лагьана,

махар ахъайна.
Школада кIелзавай рушари Туьркиядай

атанвай мугьманрихъ галаз авур лезги
халкьдин кьуьлерни мярекатдин
иштиракчийри гурлу капар ягъуналди
къаршиламишна.

Туьркиядай атанвай лезгийри школадин
муаллимри ва кIелзавай рушари
гьазурнавай тIили фу, афарар, чIахарин аш,
лезги чилин няметарни дадмишна.

Мярекатдин эхирдай райондин Кьил
Нариман Абдулмуталибова Туьркиядай
атанвай лезги халкьдин векилриз рикIел
аламукьдай пишкеш яз чуьнгуьр, чкадин
устIарри гьазурнавай хъенчIин къапар,
тапракар гана.

Чпин патай яз Туьркиядай атанвай

лезгийри ЦIийи Макьарин юкьван
школадиз къиметлу пишкешар гана.

ЦIийи Макьарин юкьван школадин
муаллимрин, кIелзавайбурун ва
Туьркиядай атанвай лезги халкьдин
векилрин арада шадвилин гуьруьш
яргъалди давам хьана.

Текст кхьейди ва шикилар ягъайди
Хазран Кьасумов я

          Зегьметди баркалла гъайиди
Сулейман-Стальский райондиз гьахълудаказ камалэгьлийрин, арифдаррин, шаиррин макан

лугьузва. Завай алава хъийиз жеда: район зегьметкеш инсанрин маканни я. Райондин, хуьруьн,
жемятдин тIвар хкажун инсандин къуллугъдилай, тамамарзавай кIвалахдилай, пешедилай аслу
туш.  Инсанди хиве авай
кIвалах, вичин везифа гьи
къайдада кьилиз акъудзава
– гьадалай гзаф аслу я. Чпин
савадлу вири уьмуьрда
зегьмет чIугур, гьа идалди
халкьдин суфра берекатлу
авур,  халкьдин патай
гьуьрмет къазанмишай
инсанар районда гзаф ава.
Абурукай с ад Кьасум-
хуьрелай тир Мусаев Муса
Аюбович я.

М. Мусаев аял чIавалай
зегьметдин къадир аваз чIехи
хьана. Ирид лагьай класс куьтягьай ада хуьруьн III-Интернационалдин тIварунихъ галай колхозда
кIвалахиз башламишна. Гуьгъуьнилай Мусади саки пуд йисни зуран вахтунда армиядин
жергейра къуллугъна.

- 1960-йисан 1-ноябрдилай та пенсиядиз экъечIай 1995-йисалди за зи кьисмет вири уьлкведа
машгьур тир Кьасумхуьруьн консервиярдай заводдихъ галаз алакъалу авуна, - лугьузва
зегьметдин ветеран Муса Мусаева. – Вири и йисара за заводдин ящикар ийидай цехда кIвалахна.
Заводда кIвалахзавай йисар зи уьмуьрда виридалайни бахтлубур хьана лагьайтIа, зун ягъалмиш
жедач. Абур кIвалах авай, гьа авур кIвалахди, арадал гъайи нетижайри шадвал кутадай йисар тир.

Зегьметдин ветеранди чаз лагьайвал, Кьасумхуьруьн консервиярдай заводдиз 1937-1990-
йисара 12 сеферда СССР-дин Верховный Советдин Президиумдин, Министррин Советдин,
ВЛКСМ-дин ЦК-дин ва ВЦСПС-дин гъиляй-гъилиз къведай Яру пайдахар гана. Идак гьа
йисара заводдин кIвенкIвечи рабочий, гзаф грамотайрин, знакрин сагьиб тир Муса Аюбовичан
зегьметдин лайихлу пайни ква. 20 йисуз М. Мусаеван шикил заводдин Гьуьрметдин доскада
хьана.

Тамам 35 йисан къене, кIвалахал физ-хуьквез, Муса Аюбовича вичин кIвалинни заводдин
арада авай рехъ атIайди чир хьайила, зи рикIел туьркерин шаир Надым Хикмета лагьай келимаяр
хтана: «Ашкъидалди кIвалахал физвай ва шадвилелди кIвализ хквезвай инсан бахтлу кас я».

Пенсиядиз экъечIна лагьана, чилин, зегьметдин къадир авай инсан тир М. Мусаев секиндиз
кIвале ацукьнач. «КIвалахдик квачир мишер муьркъуь кьада» гафар рикI алаз тикрардай ада
вичин кIвалерихъ галай чилин участокда питомник кутуна, къелемар гьасилзава, муьштерийриз
маса гузва.

М. Мусаева чун вичин кIвалерихъ галай участокдизни тухвана. Гьасятда кьатIуз жезва:
анихъ халис багъманчи гелкъвезва. Са акьван чIехиди тушир багъда ичин, чуьхверин, хутун,
чумалин ва маса емишрин тарар ава, абурулай Муса Аюбовича емишрин хъсан бегьерни кIватI
хъийизва.

- Бубайрин мисалда лугьузвайвал, яшар Аллагьдилай, кьуьзуьвал жувалай аслу я, - лугьузва
М. Мусаева. – Гьавиляй за, яшаризни килиг тавуна, зегьмет жуван уьмуьрдин игьтияждай
кьазва. Мадни, жуван гъилералди къазанмишайди, гьасилайди незни ширин жеда.

Эхь, Максим Горькийди лагьайвал, вири уьмуьрда кIвалахиз кIандай ва чпелай кIвалах
алакьдай инсанар халис игитар я.

                                                      Текст кхьейди ва шикил ягъайди Хазран Кьасумов я

    Конкурсдин гъалибчияр тайин хьана
Сулейман-Стальский райондин Аялрин яратмишунрин кIвале 2019-йисан Вирироссиядин

сочиненийрин муниципальный этап кьиле фена. Ана муниципалитетдин умуми образованидин
учрежденийра кIелзавай 41 аялди иштиракна. Абурун кIвалахриз яшарин 4 группадиз пайна
къимет гана: 4-5-классар, 6-7-классар, 8-9-классар ва 10-11-классар.

Жюриди сочиненийрин кIвалахдин нетижаяр кьуна.
4-5-классрин яшарин группада 1-чка Агъа СтIалрин СОШ-дин ученица Жасмина

Мирзабековади (сочи-
ненидин тема «Волшеб-
ная сила слов», 2-чка
Курхуьруьн 2-нумрадин
СОШ-дин ученица
Эвелина Гьуьсенали-
евади («Восьмое чудо
с вета»),  3-чка Агъа
СтIалрин Къазмайрин
СОШ-дин ученица
Ханум Эфендиевади («В
добром сердце весь мир
уместится») кьуна.

6-7-классрин яшарин
группада приздин

чкайриз лайихлу хьана: 1-чка Агъа СтIалрин СОШ-дин ученица Камила Мегьамедова (« В
прекрасном мире басен дедушки Крылова»), 2-чка Курхуьруьн 2-нумрадин СОШ-дин ученик
Адиюлагь Абдулаев («Книга, которой хочется рассказать»), 3-чкаяр Агъа СтIалрин Къазмайрин
СОШ-дин ученица Кристина Бабаева («Эта хрупкая планета») ва ЦIийи Макьарин СОШ-дин
ученица Милана Казимбекова («Повесть, затронувшая мою душу») кьуна.

8-9-классрин яшарин группада приздин чкаяр кьуна:  1-чка Герейханован 2-нумрадин СОШ-
дин ученица Фатима Абдулвагьабовади («Научить добру!»), 2-чка Цмуррин СОШ-дин ученица
Сумайа Гьасановади («Экология  наука о Доме), 3-чкаяр ЦIийи Макьарин СОШ-дин ученица
Къизтер Керимовади («Письмо подруге о любимой книге»), Агъа СтIалрин Къазмайрин СОШ-
дин ученица Гуьлпери Гьажиевади («Люблю до боли Землю нашу»), Зизикрин СОШ-дин ученица
Саида Мегьамедовади («Пусть мой язык не умрет»).

10-11-классрин яшарин группада 1-чка Чуьхверхуьруьн СОШ-дин ученица Амина
Керимхановади («Какую роль в жизни человека играет химия»), 2-чка Сийидрин СОШ-дин ученица
Пери Рамазановади («Экологические проблемы современной России»), 3-чкаяр Курхуьруьн 1-
нумрадин СОШ-дин ученица Ангелина Набиевади («Доброта в жизни современного человека»),
Агъа СтIалрин Къазмайрин СОШ-дин ученица Карина Агъамирзоевади («Язык – душа народа»)
ва Кьасумхуьруьн 1-нумрадин СОШ-дин ученица Айишат Мурадовади («Бессмертие народа в
его языке») кьуна.

Муниципальный этапда гъалиб хьайи кIвалахар конкурсдин республиканский этапдиз ракъурнава.

                            Терроризмдиз – ваъ!
            Ахтармишун кьиле тухвана
25-сентябрдиз райондин АТК-дин аппаратдин работникри Агъа-СтIал Къазмайрин юкьван

школада терроризмдикай хуьн патал кIвалах тешкилнавай ва аниз къвез-хъфизвайбурун учет
тухунин къайдадал амал ийизвай гьал ахтармишна.

Дагъустан Республикадин терроризмдиз акси комиссиядин 2019-йисан 28-августдиз кьиле
тухвай заседанидин 09/4-нумрадин протоколдин истемишунар кьилиз акъудунин сергьятра
аваз террориствилин гьерекатриз гьазурвилер акунин лишанар малум хьайила кьабулдай
серенжемрин, гьакIни кьетIен гьалар арадал атайла кар кьетIдай серенжемар кьабулунин
жигьетдай школадин персоналдихъ галаз учебно-тренировочный мярекатар ва инструктаж
кьиле тухвана.

И мярекатар кьиле тухузвай вахтунда аялриз ва муаллимриз терроризм ва экстремизм
тагькимаруниз талукьарна урус ва лезги чIаларалди кхьенвай памяткаяр гана.

                    Терроризмдиз акси мярекат
Алкьвадарви Гьасанан тIварунихъ галай райондин центральный библиотекада и йикъара

«Мир без насилия» темадай вечер кьиле фена. Ам ачухуналди, библиотекадин кIелдайбурун
залдин заведующий Гъулангерек
Меликовади терроризмдикай обществодиз
авай зияндикай гегьенш рахунар авуна,
школьникриз «терроризм» ва «экстремизм»
гафарин мана ачухна.

Мярекатдин иштиракчийри Бесланда ва
Росс иядин мас а шегьерра кьиле фейи
террориствилин гьерекатар, абурун чIуру
нетижаяр ва къурбандар рикIел хкана. И
месэлайрай, гьакIни районда терроризмдин
вилик пад кьун патал тухузвай кIвалахдикай
мярекатдал райондин АТК-дин пешекар тир
Юзбег Юзбегов ва Амир Гьамидов,
прокурордин куьмекчи Наида Вагьабова, ДР-
дин Муфтиядин Сулейман-Стальский районда
авай илимдин отделдин руководитель
Мугьаммад Гьажимирзоев рахана.

Библиотекада и мярекатдин сергьятра аваз
«Уголок антитеррорис тический безо-
пасности» стенд ва «Вместе против террора»
ктабрин выставкани акъуднавай.

                                           Лена Саидова

«Райондин юбилейдиз – 90 хийирлу кIвалах» акция -кардик

        Мергьеметлувилин къанунралди
«Райондин юбилейдиз – 90 хийирлу кIвалах» акциядин сергьятра аваз вичин бине чи

райондин Герейханован хуьряй тир ва вичи алай вахтунда Махачкъалада «Максимал» ООО-
дин директор яз кIвалахзавай
меценат Темирханов Эмир
Загьидиновича,  мергьемет-
лувилин къанунралди, вичихъ
набутвал авай Кьасумхуьрелай
тир Наидин ва Ума
Агъарагьимоврин хизан патал
250 квадратный метрдин
кIвалин майдандиз чимивал
гудай цIийи «Буран» тIвар алай
котел пишкеш яз гана.

И йикъара гьа ихьтин котел
ада Кьасумхуьруьн мискIин-
дизни багъишна.

Аферин чи жумарт рикIер авай стхайризни вахариз.
РикIел хкиз кIанзава: и акциядин макьсад райондин агьалияр хайи ерийрин абадвал патал

ихьтин хийирлу ва мергьеметлу крарал желб авун я.
                                                                                                      Гьазурайди – А. Камилов

                        Прокуратура разъясняет

    Прокуратура проверила образовательные
                               учреждения
Прокуратурой района Сулейман-Стальского района проведена проверка исполнения

образовательными учреждениями законодательства при обеспечении антитеррористической
безопасности объектов образования.

Проверкой установлено, что в ряде МКОУ не в полной мере обеспечивается безопасность
учащихся во время пребывания в организации, осуществляющей образовательную деятельность,
что является нарушением п.8 ч.1 ст.41 Федерального закона РФ №273-Ф3 от 29.12.2012 «Об
образовании в Российской Федерации». Организации с лицензией к охране объекта в нарушение
требований законодательства образовательными организациями не привлекаются.

Проверкой также выявлены нарушения требований противопожарной безопасности.
Так, в нарушение п.83 Федерального закона РФ № 123-ФЗ от 22.07.2008 «Технический

регламент о требованиях пожарной безопасности» в МКОУ «Новомакинская СОШ»,
«Новопоселковая СОШ» и других образовательных организациях не обеспечен вывод сигнала
автоматической пожарной сигнализации на пульт пожарной охраны, полы и перегородки между
помещениями выполнены из сгораемых материалов.

В этой связи прокуратура района обратилась в суд с исками (заявлениями) в порядке ст.45
ГПК РФ об обязании ус транения нарушений законодательс тва при обес печении
антитеррористической безопасности 26 объектов образования.

По результатам рассмотрения указанных заявлений исковые требования прокурора
удовлетворены. Ход исполнения решений суда находится на контроле прокуратуры района.

                                         Вагабова Н. А., помощник прокурора С.-Стальского района

Виниз тир къимет гана
И йикъара Кьасумхуьруьн

телевиденидин (КТВ-дин) студияда
РФ-дин ва ДР-дин культурадин
лайихлу работник,  РФ-дин
журналистрин Союздин член Фатах

Ханжанович Къурбанова
Дагъустандин халкьдин шаир Ст1ал
Сулейманан 150 йисан юбилейдиз
талукь яз  гьазурнавай «Ст1ал

Сулейманан шииратдин симер»
фильмдиз килигунин мярекат кьиле
фена. Ана Фатах Къурбанова ва
райондин телевиденидин, Куьредин
хабарар» газетдин журналистри,

яратмишдай интеллигенциядин
векилри иштиракна.  Абур
фильмдиз дикъетдивди килигна.
Адалай гуьгъуьниз фильмдин автор

Фатах Къурбанован, Дагъус тан
халкьдин шаир Майрудин
Бабаханован, РФ-дин писателрин
Союздин член, шаир Сажидин
Саидгьасанован, РФ-дин журна-
лис трин ва лезги пис ателрин
Союзрин членар тир Абидин
Камилован ва Хазран Кьасумован
иштираквал аваз «элкъвей стол»
тешкилна, фильмдин презентация
кьиле тухвана.

Сифтедай Фатах Къурбанова
Ст1ал Сулейманан юбилейдиз
талукьарнавай фильм гьазу-
руникай, баркаллу и кардик еке пай
кутур кс арикай гегьеншдиз
суьгьбетна.

Гуьгъуьнлай яратмишдай
интеллигенциядин векилри
фильмдиз еке къимет гана, адан хъсан
терефар, лайихлувилер къейдна,
баркаллу кардай Ф. Къурбановаз
чухсагъул лагьана.

Х. Гьажибалаев
Шикилда: «элкъ вей стол»

кьиле физвай вахт.
Шикил ягъайди М. Мусаев

   Памятка владельцу гражданского
                           оружия
В последнее время в сети «Интернет» появляются различные

видеоролики со стрельбой молодых людей из оружия, особенно
во время передвижения в составе свадебных кортежей либо
перед банкетными залами. Также на территории республики
участились случаи применения зарегистрированного
гражданского оружия в связи с выяснением различного рода
споров и конфликтных ситуаций возникающих между
гражданами, которые в дальнейшем перерастают в стрельбу.

Сообщаем, что в случае неправомерного применения
зарегистрированного гражданского оружия, виновные лица
будут привлечены к уголовной ответственности, согласно
действующего законодательства Российской Федерации.

                      ОЛРР, с/д  в г. Дербент, Упр. Росгвардии по РД

                                                          РЕШЕНИЕ №45-IV                                  от 20.09.2019г.
 Собрания депутатов сельского поселения «сельсовет «Карчагский»
«О досрочном прекращении полномочий главы администрации сельского
                               поселения «сельсовет «Карчагский».

Руководствуясь п.7 ч.10 ст. 37
Федерального закона от
06.10.2003 года №131-Ф3 «Об
общих принципах организации
местного самоуправления в
Российской Федерации», п.7
ст.32 Устава муниципального
образования сельского посе-
ления «сельсовет «Карчагский»
и вступлением в отношении
Главы сельского поселения
«сельсовет «Карчагский»
муниципального района
«Сулейман-Стальский район»
Республики Дагестан в
законную силу обвинительного
приговора суда решил:

1.Прекратить досрочно с 20

сентября 2019г. полномочия
главы администрации сельского
поселения «сельсовет «Кар-
чагский» муниципального
района «Сулейман-Стальский
район» Республики Дагестан
Курбанмагомедова Д.К. в связи
с вступлением в отношении его
в законную силу обвинительного
приговора.

2.Назначить с 20 сентября
2019 года временно испол-
няющим обязанности главы
сельского поселения «сельсовет
«Карчагский» муниципального
района «Сулейман-Стальский
район» Республики Дагестан
Эседулаева Рашида Зейдула-

ховича до вступления в
должность вновь избранного
главы сельского поселения
«сельсовет «Карчагский» му-
ниципального района «Су-
лейман-Стальский район» РД.

3.Признать утратившим силу
решение Собрания депутатов
сельского поселения «сельсовет
«Карчагский» муниципального
района «Сулейман-Стальский
район» Республики Дагестан от
17 ноября 2015г. №4.

Заместитель председателя
Собрания депутатов     Абдул-
меджидов К.А.

                   ОБЪЯВЛЕНИЕ
Международный тотальный диктант на лезгинском языке

состоится 10 октября на многочисленных площадках в пяти
странах мира. Начало в 15:00.

География его проведения продолжает шириться. Идею
проведения тотального диктанта на данный момент поддержали
в России (Москва, Махачкала, Дербент, Каспийск, Касумкент,
Ярославль, Сургут, Набережные Челны), Украине (Киев, Харьков,
Днепр, Владимир-Волынский), Азербайджане (Баку) и Турции
(Сиде). Недавно РИА «Дербент» стало известно, что к акции
присоединились лезгины Эстонии, где диктант будет проведен в
городе Тарту по адресу – улица Riia 15b.

Впервые идея проведения Международного тотального
диктанта обсуждалась в конференц-зале РИА «Дербент» в апреле
текущего года. Спустя месяц, в Сулейман-Стальском районе
тотальный диктант был проведен в преддверии 150-летнего
юбилея Народного поэта Дагестана Сулеймана Стальского. В
нем приняли участие общественный деятель Имам Яралиев,
глава района Нариман Абдулмуталибов и др.

Узнать подробности проведения диктанта в своем населенном
пункте вы можете у организаторов акции, подписавшись на
тематические странички в соцсетях:

Facebook: facebook.com/lezgidictation;  Instagram:
instagram.com/lezgidictation

Гуьлжагьанан «Уьмуьрдин рекьер»
Махачкъалада кардик квай

«Мавел» ООО издательствода
Гуьлжагьан Мисрихановадин
«Уьмуьрдин рекьер» тIвар алай
цIийи ктаб чапдай акъатна.

Къейд ийиз кIанзава хьи, Г.
Мисриханова 1958-йисуз КIах-
цугърин хуьре дидедиз хьана.
Алай вахтунда ада Голландияда
яшлубурухъ галаз алакъалу
идарада кIвалахзава.

ЦIийи ктаб Лезги писателрин
Союздин правленидин Союздин
председатель Максим Алимова
«Рехъ физвайда атIуда» кьил алаз
кхьенвай сифте гафунилай
башламиш жезва, ана Г.
Мисрихановадин уьмуьрдин
рекьикай, яратмишунрикай
суьгьбетзава. Кьилди къачуртIа,
М.Алимова кхьизва: «…
Шаирдин кьилин темаяр
ватандикай, муьгьуьббатдикай,

тIебиатдикай арадал атанва. Автор
гзаф йисара хайи чиливай,
хуьруьвай ва чIехи Ватандивай
яргъа мензилра, къариблухра
хьайивиляй, адан шиирра
пашманвилин, гьайифдин, рикIин
дарихвилин гьиссери гзаф чка
кьунва».

«Уьмуьрдин рекьер» ктабда
Гьуьлжагьан Мисрихановади
эхиримжи йисара кхьенвай 107
(лезги чIалал) шиир ва Максим
Алимова урус чIалаз таржума
авунвай адан 38 шиир, гьакIни
«Келимаяр», «Фикирар –
хиялар», «Са кIус хъвер»
рубрикайрик кваз ганвай
прозадин эсерар (камаллу
келимаяр, юморескаяр, ажайиб
фикирар) гьатнава. Ктабда абур
«Зи вил хьанва Ватандихъ»,
«Дуьнья я ман», «Яшайишдин
нехишар», «Тар-жумаяр»

кьилерик кваз ганва.
ЦIийи ктаб акъатун мубарак

авуналди, чаз Гуьлжагьан Мис-
рихановадихъ яратмишунрин
рекье мадни еке агалкьунар хьана
кIанзава.

                              Х. Кьасумов

МРЭО ГИБДД – на Интернет-сайтах

Как известно, современные компьютерные технологии
приходят на помощь практически в любой отрасли науки
и техники, промышленного производства и народного
хозяйства. Теперь они позволяют значительно разгрузить
сотрудников ГИБДД, освободив их от бумажной рутины.

Для регистрации транспортных средств, замены и
восстановления утерянных документов на авто- и водительские
удостоверения тратится немало драгоценной времени в длинных
очередях. Конечно, если идти старыми путями, пришлось бы
тратится на расширение площадей и увеличение количества
персонала МРЭО ГИБДД. Но в руководстве ГИБДД МВД РФ
избрали более разумный вариант решения проблемы, чтобы
освободить от мучений сотрудников ГИБДД и автовладельцев
и снять все вопросы с повестки дня.

Обращаем внимание всех автовладельцев, что, в
соответствии с  Федеральным Законом от 27 июля 2012 года
№210-ФЗ «Об организации и предоставлении государственных
и муниципальных услуг», можно совершить регистрационные
действия с транспортными средствами, получить или обменять
водительские удостоверения и через единый портал
государственных и муниципальных услуг на сайте -
www.gisuskwub.ru

Дополнительно сообщаем: официальный сайт
Госавтоинспекции МВД России - www.gibdd.ru;

официальный сайт Госавтоинспекции МВД по Республике
Дагестан - www.05.gibdd.ru.

Газимагомедов Б.Г., госавтоинспектор МРЭО ГИБДД
МВД РД по Дербенту, старший лейтенант.


